
Minnisblað starfsmanns skipulags

Vegna: 2202571-Vikingastræti 2, umsókn um breytingu á deiliskipulag - Minnisblað

Umsögnin varðar tillögu að deiliskipulagsbreytingu vegna viðbyggingar við Víkingahótelið 
Víkingastræti 2.
Á fundi skipulags- og byggingaráðs var skipulagsfulltrúa falið að gera umsögn um fyrirliggjandi 
tillögu.

Úr greinargerð með deiliskipulagi miðbæjar 2000

Afstöðumynd sem fylgir umsókn sýnir þakmynd viðbyggingar sem fyrirhuguð er á reit þeim sem 
umsóknin tekur til. Af henni má sjá að ekki er tekið tillit til atriða sem greinargerð með deiliskipulagi 
miðbæjar kveður á um, svo sem að:

- viðbygging megi ekki í hlutföllum/ stærð, útliti eða gerð bera grunngerð hússins yfirliði, en 
tillagan sýnir byggingu sem að stórum hluta er tvöfalt dýpri en hótelbyggingin sem byggja á 
við.

- Aðlögun að yfirbragði byggðar á viðkomandi svæði.



Af afstöðumynd má sjá að viðbyggingin fellur illa að smágerðu yfirbragði byggðar í 
nágrenninu ef frá er talið íþróttahús.

- Viðbyggingin / breytingin hindri ekki útsýni, auki ekki skuggavarp, né skerði óeðlilega önnur 
umhverfisgæði nágranna. 
Sýnt er að tillagan í þeirri mynd sem hún er framsett skerðir gæði íbúa við Suðurgötu 24 þar 
sem umfang og hæð fyrirhugaðrar byggingar eykur skuggavarp á lóðinni.

Af gögnunum er óljóst hvort viðbygging er innan núverandi byggingarreits, en virðist fara út fyrir 
reitinn bæði til suðurs og til norð-austurs. Bent er á að núverandi byggingarreitur helgast af 
núverandi byggingu sem er einnar hæðar með litlum þakhalla en ekki þriggja hæða byggingu með 
risþaki, sem nýtir þann reit að fullnustu upp allar hæðir.

Afstöðumynd – fylgiskjal umsóknar

Víkingastræti 2 er innan reits 4 í gildandi deiliskipulag. Í greinargerð með gildandi deiliskipulagi 
kemur fram að nýtingarhlutfalli lóða innan reitsins sé (að meðaltali) 0.8, en tillagan gerir ráð fyrir 
nýtingarhlutfalli upp á 1.78. Hér er því um mikla aukningu byggingarmagns að ræða.

 
Úr greinargerð með deiliskipulagi miðbæjar 2000

Hús Gaflaraleikhússins sem tillagan gerir ráð fyrir að verði rifið er byggt árið 1920 og fellur því undir 
friðunarákvæði. Eigendum ber því að leita álits Minjastofnunar eins og 29. grein laga um 
menningarminjar nr. 80, 29. júní 2012 kveður á um. 

29.grein laga um menningarminjar nr.80  29. júní 2012

Úr skráningu Fasteignaskrár

Afstaða skipulagsfulltrúa til erindisins er því neikvæð eins og hún liggur fyrir.


